
ABSTRAK

Pengaplikasian sistem teknologi maklumat dalam pelbagai bidang semakin penting dalam era
digitalisasi ini dan dijangka akan berkembang secara berterusan pada masa yang akan datang
untuk menyampaikan perkhidmatan yang lebih memuaskan di samping menjimatkan masa dan
kos operasi dalam pengurusan. Digitalisasi dalam industri merupakan suatu trend yang tidak
boleh diabaikan kerana perubahan dalam struktur operasi mestilah sejajar dengan keperluan
pemasaran yang sering berubah. Secara langsungnya, digitalisasi dalam pengurusan perniagaan
turut sering mendapat -perhatian pemilik atau pengurus kerana keberkesanan ia dalam
merekodkan setiap butiran dalam pengurusan perniagaan dan menggunakan data untuk
menangani cabaran dalam urusan-perniagaan secara strategik. Tanpa sesuatu sistem teknologi
maklumat yang bersistematik, urusan perniagaan yang tidak mempunyai rekod dan analisis data
tidak dapat menaikkan daya saing perniagaan dalam pasaran yang semakin tegang. Oleh itu,
objektif projek ini bermatlamat untuk membangunkan sebuah sistem analitik yang boleh
menganalisis data perniagaan secara spesifik dan seterusnya mempersembahkan keputusan
analitik menggunakan papan pemuka yang berinteraktif untuk membantu dalam pengurusan
perniagaan secara efisien dan efektif berdasarkan persoalan perniagaan dalam kes kajian Global
Superstore. Global Superstore adalah satu set data yang sentrik pelanggan dan mempunyai kira-
kira 50000 nilai yang mengandungi semua pesanan yang telah diletakkan melalui vendor dan
pasaran yang berbeza bermula dari tahun 2011 hingga 2015. Persoalan perniagaan yang ditimbul
daripada kelemahan dalam pengurusan perniagaan seperti kesukaran dalam menjalankan analitik
diagnostik dan diskriptif, kekurangan sistem yang teratur untuk mengendali data mentah serta
kegagalan dalam perancangan strategi pasaran dijawabkan. Apabila pemilik dan pengurus
mempunyai fahaman dalaman terhadap perniagaan dari segi daya tarikan, kekuatan dan
kelemahan serta keuntungan dan kerugian, polisi dan rancangan yang lebih bersesuaian untuk
menampung keperluan pelanggan boleh diwujudkan. Papan pemuka interaktif dengan sistem
analitik ini akan menunjukkan keputusan analitik secara berterus terang untuk menjelaskan
penglibatan dan prestasi setiap lapisan dalam sebuah perniagaan. Secara langsungnya, projek ini
berharap untuk memantau dan mengawalkan setiap bahagian dalam pengurusan dan operasi
perniagaan supaya pengurusan perniagaan boleh dijalankan secara strategik dalam masa yang
singkat.

1 PENGENALAN

Industri pemborongan dan peruncitan merupakan salah satu industri yang amat penting dan
menyumbang besar kepada pertumbuhan ekonomi negara di Malaysia. Kegiatan pemborongan
dan peruncitan telah membangunkan ekonomi negara dari segi Keluaran Dalam Negara Kasar
(KDNK) dengan penjualan dan pengeksportan serta kadar guna tenaga buruh. Dalam era
pemodenan ini, penggunaan teknologi ICT dalam pengurusan perniagaan telah menjadi satu

keperluan dan bukan satu pilihan.

Menurut Jabatan Perangkaan Malaysia (2020) dalam Kajian Perangkaan Ekonomi
Malaysia pada suku pertama 2020, perniagaan pemborongan dan peruncitan telah
memperkembang dengan pesat dan dijangka berdaya tahan ketika pandemik COVID-19. Sektor
ini mencatatkan pertumbuhan memberangsangkan apabila meningkat daripada 10.5 peratus pada
suku pertama 2019 kepada 23.8 peratus pada suku pertama 2020 (Harian Metro 2020). Pada
2018, sektor perdagangan dan peruncitan mencatatkan pendapatan RM92 bilion berbanding
RM62.4 bilion yang dicatatkan pada 2015 iaitu pertumbuhan sebanyak 13.8 peratus. Nilai
penjualan runcit secara dalam talian turut melonjak kepada RM1.2 bilion pada 2018 daripada
RM300 juta pada 2013. Industri yang sering berkembang ini telah memberatkan beban yang

dihadapi dalam pengurusan perniagaan.

Pada masa yang sama, revolusi teknologi digital di era globalisasi ini telah menimbulkan
permintaan pengguna untuk menggunakan ICT sebagai kemudahan untuk meningkatkan
kecekapan dalam penyampaian perkhidmatan. Pasaran hari ini yang semakin kompetitif juga
mendorong pemilik atau pengurus untuk menyelaraskan strategi perniagaan dengan keperluan
pelanggan melalui analisis terhadap keutamaan pelanggan. Sehubungan dengan itu, papan
pemuka interaktif yang menerangkan maklumat perniagaan sering digunakan sebagai petunjuk
dalam membuat analisis pasaran untuk untuk menganalisiskan nilai perniagaan yang dimiliki
(Shaun Sutner 2020). Elemen visual seperti carta, graf dan peta digunakan untuk menerangkan

tren, outliers dan corak dalam data supaya kekuatan dan kelemahan dalam perniagaan dijelaskan.

Projek papan pemuka interaktif dengan sistem analitik dalam pengurusan perniagaan
peruncitan yang akan dibangunkan berfungsi sebagai rujukan untuk mendalamkan fahaman
tentang prestasi dan pencapaian serta potensi dan risiko yang terdapat dalam perniagaan. Analisis
data perniagaan secara terperinci akan memberikan bantuan kepada sasaran pengguna yang
terdiri daripada pengusaha, pemilik dan pengurus perniagaan peruncitan untuk membuat strategi
berdasarkan data yang dapat meningkatkan kecekapan pengoperasian melalut pengurusan yang
lebih efektif dan efisien.

2 PENYATAAN MASALAH

Berdasarkan kajian yang telah dijalankan, terdapat beberapa masalah yang menjadi sokongan
bagi pembangunan papan pemuka interaktif dengan sistem analitik dalam pengurusan

perniagaan peruncitan.

i.  Kesukaran dalam menjalankan analitik dignostik dan diskriptif untuk menjawab
persoalan perniagaan kerana majoriti daripada golongan pengurusan perniagaan
perunictan kekurangan kepakaran dalam pengendalian data perniagaan mentah. Urusan
transaksi secara besar-besaran mencadangkan kesukaran dalam pengunaan data untuk

menjalankan analisis.

ii.  Kekurangan sistem yang teratur untuk mengendali data perniagaan mentah yang belum
diproseskan. Pengekstrektan terpilih (selective extraction), pengurusan query (query
management) dan pemformatan data (data formatting) perlu dilakukan untuk
memperoleh maklumat yang berguna dalam analisis data. Pengumpulan data perniagaan

menjadi usaha yang sia jika tidak dapat digunakan.

ii.  Kegagalan dalam perancangan strategi pemasaran sebagai keistimewaan dan daya tarikan
perniagaan. Sumber perniagaan yang terhad tidak dapat mencapai utilisasi yang

sepenuhnya dan juga akan menyebabkan kebaziran.

3 OBJEKTIF KAJIAN

Obijektif bagi kajian ini bermatlamat untuk membangunkan sistem analitik yang dinamik dan
seterusnya mewujudkan antara muka visual interaktif yang menjawabkan persoalan perniagaan

yang dikemukakan.

4 METOD KAJIAN

Metodologi yang digunakan untuk pembangunan aplikasi ini adalah-Model Air Terjun. Model
ini mempunyai 5 fasa iaitu: Perancangan, Analisis, Reka Bentuk, Implementasi, dan akhirnya,
Pengujian. Setiap fasa haruslah disiapkan sebelum menuju ke fasa yang seterusnya. Sekiranya
terdapat masalah di sesesuatu fasa, maka perlu kembali ke fasa sebelumnya untuk

menyempurnakan projek (Nash 2020).

4.1 FasaPerancangan

Perancangan projek akan dijalankan dalam fasa ini. Setelah membuat pemilihan tajuk, kajian
kesusasteraan akan dijalankan untuk mengenal pasti masalah serta mengaji latar belakang
masalah. Perbandingan antara papan pemuka yang sedia ada seperti Datapine (DataPine, 2021),
Bolt dan Suburban (Dribble, 2021) turut dijalankan bagi memahami keperluan untuk
penyelesaian persoalan. Jadual pembangunan projek akan dirancangkan bagi memastikan kerja-
kerja dapat disiapkan dalam masa yang ditentukan. Selain itu, cadangan penyelesaian dan idea

awal akan dijanakan dalam fasa ini.

4.2 Fasa Analisis

Dalam fasa ini, analisis akan dijalankan atas cara penyelesaian berdasarkan persoalan perniagaan
yang dikemukakan. Temu ramah akan dijalankan untuk memahami cabaran yang dihadapi dalam
pengurusan perniagaan peruncitan serta mengenalpastikan fungsi yang diperlukan dan disukai
pengguna dalam antara muka visual yang sedia ada. Kajian kesusateraan yang melibatkan
pelbagai artikel, jurnal, buletin dan laporan kajian mengenai domain ini dikumpulkan untuk
membangunkan sistem yang mempunyai nilai perniagaan yang diakui oleh pengguna sistem ini.

Dalam fasa ini, perisian-perisian yang akan digunakan dalam pembangunan projek akan

ditentukan. Keperluan minimum sistem turut ditentukan. Akhirnya, spesifikasi kes guna bagi
setiap fungsi akan direka.

4.3 Fasa Reka Bentuk

Penyediaan proses reka bentuk akan dijalankan untuk membangunkan ‘model dan prototaip
sistem. Penyelidikan atas sistem termasuknya pembangunan sistem analitik dan antara muka
visual interaktif akan dilaksanakan. Antara muka akan direka berdasarkan interaksi manusia
komputer bagi menghasilkan sistem yang senang diguna dan mudah difahami. Antara muka bagi
setiap fungsi aplikasi akan direka menggunakan aplikasi Adobe XD. Temu ramah akan
dijalankan untuk mengumpul maklum balas pengguna terhadap antara muka visual interaktif
yang direka. Reka bentuk sistem dan algoritma penyampaian tugas turut akan ditentu untuk

memastikan kecekapan sistem..

4.4  Fasa Implementasi

Dalam fasa ini, prototaip sistem akan dibangunkan untuk menjalankan aktiviti demo terhadap
fungsi setiap komponen berdasarkan keperluan pengguna. Perisian aplikasi yang akan digunakan
ialah PyCharm IDE manakala bahasa pengaturcaraan yang akan digunakan ialah Phyton. Plotly
Dash turut digunakan sebagai rangka kerja sumber terbuka (open source framework) dalam
Python. Dalam kajian ini, laman penggambaran antara muka visual interaktif yang melibatkan
elemen visual akan dinilai dari segi ketepatan dan kekemasan. Keselesaan penggunaan sistem
dari pihak pengguna akan dibuat ulasan. Prestasi yang tidak memuaskan akan direkodkan untuk
diubahsuai.

4.5 Fasa Pengujian

Menurut catatan prestasi sistem pada fasa yang sebelumnya, fasa ini akan menentukan sama ada
sistem yang dibangunkan berfungsi dengan lancar dan sudah bersedia untuk kegunaan awam.
Fungsi sistem juga akan dilengkapkan dari segi sokongan teknikal dan memastikan semua
komponen fungsi mencapai hasil yang dijangkakan. Selain itu, aplikasi ini akan diuji untuk
memastikan fungsi dan antara muka sistem adalah mesra pengguna. Komen daripada pengguna

akan dicatat seterusnya penambahbaikan aplikasi akan dijalankan atas maklum balas pengguna.

5

5 HASIL KAJIAN

Pembangunan aplikasi telah dijalankan berdasarkan persoalan perniagaan yang dikemukakan.
PyCharm merupakan Integrated Development Environment (IDE) utama yang digunakan
sebagai platform untuk menghasilkan sistem analitik dan antara muka visual interaktif yang
berdasarkan kajian data Global Superstore daripada simulasi keadaan sebenar. Bahasa
pengaturcaraan yang akan digunakan ialah Phyton yang mempunyai pelbagai perpustakaan
sumber terbuka (open source library) untuk mewujudkan visualisasi data secara interaktif yang
berasaskan web. Selain itu, Dash yang merupakan rangka kerja sumber terbuka (open source
framework) dalam Python telah digunakan untuk membina aplikasi analisis web yang tersuai.

Hasil-hasil pembangunan akan dibincangkan mengikut modul yang telah ditentukan.

5.1 Modul Pengurusan Set Data

Data mentah (raw data) atau data sumber (source data) merupakan data asli yang mempunyai
maklumat urusan transaksi perniagaan. Data perniagaan berdasarkan kajian Global Superstore
telah digunakan sebagai set data yang akan dianalisis. Bagi projek ini, set data dalam bentuk csv
digunakan. Sekiranya set data dimuatnaikkan dan berjaya dibaca, pemprosesan data boleh
dilaksanakan melalui panda dataframe.

Seterusnya, kueri set data dijalankan dalam panda dataframe melalui pengekstrektan
terpilih (selective extraction) dan pemformatan data (data formatting) untuk mengenalpastikan
hubungan data dalam menjawab persoalan perniagaan yang dikemukakan. Penapisan data akan
dipanggil untuk mengemaskinikan parameter dalam analisis data apabila pengguna membuat

penetapan pembolehubah yang baru.

Rajah 1 Set Data Global Superstore dalam format csv

Rajah 2 Set Data Global Superstore dalam panda

5.2 Modul Alihan Antara Halaman

Salah satu fungsi utama dalam penggunaan antara muka visual interaktif ini merupakan peralihan
antara halaman di mana pengguna boleh melayari penggambaran keputusan analitik mengikut
keperluan. Tiga halaman antara muka visual interaktif telah ditawarkan termasuk Halaman Tren
Perniagaan, Halaman Info Negara dan Halaman Prestasi Secara Keseluruhan.

a. Halaman Tren Perniagaan

Halaman utama sistem setelah berjaya akses merupakan halaman Tren Perniagaan. Dalam
halaman ini, sistem akan membolehkan pengguna untuk menjejak prestasi perniagaan mengikut
tahun dan segmen sebagai pemboleh ubah yang boleh dimanipulasi mengikut keperluan. Papan
pemuka yang dipersembahkan dalam halaman ini termasuk tren penjualan dan penghasilan,
peratusan pertumbuhan secara tahunan, kadar diskaun mengikut sub-kategori, keuntungan bersih
mengikut sub-kategori, penjualan mengikut kategori, purata kos logistik mengikut cara
penghantaran serta lima bidang pencapaian ketinggian termasuknya sub-kategori, rantau dan
produk yang boleh dipilih daripada butang radio yang dipaparkan. Rekod perniagaan dalam

panda dataframe turut ditunjukkan dengan menggunakan fungsi pagination.

Business Trend Analytic
Dashboard

Rajah 1 Antara Muka Halaman Tren Perniagaan

b. Halaman Info Negara

Seterusnya, pengguna boleh menekan pautan yang berada di bahagian atas sebelah kiri yang
menunjukkan World Countries Info untuk mengekses ke halaman Info Negara. Dalam halaman
ini, sistem akan menerangkan pencapaian perniagaan mengikut lokasi. Pengguna boleh
menetapkan pembolehubah rantau yang digunakan sebagai metrik analisis. Selepas itu, sistem
akan menapiskan negara yang berada di rantau yang dipilih dan pengguna boleh menetapkan
negara yang hendak dijadikan sebagai input melalui senarai penurunan. Papan pemuka yang
dipersembahkan dalam halaman ini termasuk jumlah penjualan, jumlah kos penghantaran,
jumlah pendapatan, penjualan dan penghasilan mengikut sub-kategori, penjualan mengikut
segmen, keuntungan bersih mengikut kategori serta sepuluh produk yang menyumbangkan
kepada penjualan atau keuntungan yang tertinggi untuk dipilih daripada butang radio yang

dipaparkan.

Worid Countries Information

Rajah 2 Antara Muka Membuat Pencarian Restoran

¢. Halaman Prestasi Secara Keseluruhan

Akhirnya, pengguna boleh menekan pautan yang berada di bahagian atas sebelah kiri yang menunjukkan
Overall Performance untuk mengekses ke halaman Prestasi Secara Keseluruhan. Dalam halaman ini,
sistem akan menerangkan pencapaian dan prestasi perniagaan secara keseluruhan. Papan pemuka yang
dipersembahkan dalam halaman ini termasuk tren penjualan atau penghasilan yang ditetapkan
oleh butang radio, kadar penjualan serta penghasilan mengikut pilihan yang disenaraikan dalam

senarai penurunan.

Rajah 3 Antara Muka Halaman Prestasi Secara Keseluruhan

5.3 Modul Penetapan Pemboleh ubah

Dalam halaman antara muka visual analitik yang ditawarkan, interaksi manusia komputer amat
dititikberatkan. Pengguna boleh menetapkan pemboleh ubah yang ingin dijadikan metrik analisis
sebagai input. Selepas itu, papan pemuka yang dikemaskinikan akan dijadikan output
berdasarkan input yang ditetapkan oleh pengguna. Komponen yang digunakan sebagai pemboleh

ubah termasuk penggelongsor (slider), butang radio dan senarai penurunan.

a. Penggelongsor

Dalam halaman Tren Perniagaan, penggelongsor digunakan untuk menetapkan tahun yang
dijadikan sebagai pemboleh ubah bebas untuk menapis data. Pengguna boleh memilih tahun
yang dihendaki untuk mempersembahkan maklumat perniagaan pada tahun tersebut. Papan
pemuka interaktif pada halaman Tren Perniagaan akan menjawab persoalan perniagaan
berdasarkan tahun yang dipilih.

Business Trend Analytic
Dashboard

Rajah 4 Penggelongsor pada tahun 2011

Segment

Rajah 5 Penggelongsor pada tahun 2013
b. Butang Radio

Dalam halaman Tren Perniagaan, butang radio telah digunakan untuk penetapan segmen dan
serta pencapaian penghasilan tertinggi mengikut sub-kategori, rantau dan produk. Selain itu,
butang radio digunakan untuk penetapan penjualan dan penghasilan mengikut produk di negara

terpilih pada halaman Info Negara. Dalam halaman Prestasi Secara Keseluruhan, butang radio
12

turut digunakan untuk penetapan penjualan dan penghasilan secara keseluruhan. Pengguna boleh
menyemak butang radio yang ingin dijadikan pemboleh ubah sebagai input untuk menjanakan

maklumat perniagaan mengikut parameter.

Rajah 9 Penyemakan butang radio dalam halaman Info Negara

Rajah 10 Penyemakan butang radio dalam halaman Prestasi Secara Keseluruhan

c. Senarai Penurunan

Senarai penurunan telah digunakan dalam penetapan pemboleh ubah rantau dan negara pada
halaman Info Negara serta penjualan dan penghasilan secara keseluruhan pada halaman Prestasi
Secara Keseluruhan. Pada halaman Info Negara, pengguna boleh memilih rantau yang ingin
dijadikan sebagai input dan seterusnya memilih negara yang ditapis mengikut rantau yang
ditetapkan. Pencapaian perniagaan mengikut rantau dan negara akan dipersembahkan melalui
papan pemuka yang menjawab persoalan perniagaan yang berlainan. Pada halaman Prestasi

Secara Keseluruhan pula, pengguna boleh memilih metrik yang ingin digunakan seperti

14

penjualan, keuntungan, kategori, sub-kategori, rantau, segmen, pasaran, mod penghantaran dan

keutamaan pesanan untuk menjalankan analisis pencapaian jumlah penjualan atau penghasilan.

Worid Countries Information

World Countries Information

Total Svpping Cost

Rajah 11 Senarai Penurunan dalam halaman Info Negara

Rajah 12 Penyemakan butang radio dalam halaman Prestasi Secara Keseluruhan

5.4 Modul Perubahan Penampilan

Modul perubahan penampilan menjelaskan fungsi yang terdapat dalam kotak alatan pada setiap
papan pemuka. Fungsi yang ditawarkan termasuk zum masuk, zum keluar, penonjolan data,
garisan paksi dan sebagainya. Pengguna boleh mengubahkan penampilan papan pemuka yang

dipersembahkan dalam antara muka visual interaktif.

16

Sales and Profit in Year 2011

Sales and Proft in Year 2011

Rajah 13 Fungsi zum masuk dan zum keluar

Sales and Profit in Year 2011

Segment: Consumer
Sub-Category: Phones
Sales: $1,114

August December e y November October September

Rajah 15 Fungsi garisan paksi

5.5 Modul Muat Turun

Dalam modul ini, pengguna dapat memuat turunkan papan pemuka yang dipersembahkan dalam
halaman antara muka visual interaktif. Papan pemuka yang dipaparkan mengikut penampilan

yang diubah akan dimuat turunkan dalam format png.

Rajah 16 Fungsi Muatturun

5.6 Pengujian

Dua pengujian iaitu pengujian peralihan status serta pengujian keboleh gunaan telah
dilaksanakan. Hasil pengujian peralihan status menunjukkan perubahan status dalam keadaan
aplikasi di bawah pelbagai input. Pemboleh ubah akan dijadikan sebagai input dan sering diubah
untuk mendapat output yang berbeza. Pengujian ini akan menjamin kelancaran sistem dalam
peralihan status supaya antara muka visual interaktif mengadaptasikan perubahan yang
dikenakan oleh pengguna. Seterusnya, hasil pengujian keboleh gunaan atas lima faktor iaitu
kebergunaan, kecekapan pembelajaran, kemudahan kegunaan, kepuasan antara muka, serta
kepuasan sistem turut menunjukkan pengguna berpuas hati dengan keseluruhan sistem yang

dibangunkan.

6 KESIMPULAN

Kesedaran kepentingan sistem analitik dalam pengurusan perniagaan semakin banyak pada era
digitalisasi ini untuk mewujudkan pengoperasian yang berorientasi, efektif dan efisien. Secara
keseluruhannya, projek ini berharap untuk memberikan bantuan kepada pemilik, pengurus dan
pengusaha perniagaan untuk menjawab persoalan perniagaan yang dikemukakan dengan
menerangkan kekuatan dan kelemahan, potensi dan risiko, prestasi dan pencapaian serta daya
tarikan dalam perniagaan. Antara muka visual interaktif ini turut boleh diaplikasikan ke
berbagai-bagai perniagaan selain daripada perniagaan peruncitan dan pemborongan. Projek ini
menyediakan satu platform bagi sasaran pengguna untuk mengendali urus niaga dengan jelas
dan berstrategik. Analisis data perniagaan secara - terperinci akan menambahbaikkan
penyampaian servis yang dapat memenuhi keperluan pengguna dan secara langsungnya

meningkatkan daya saing perniagaan dalam industri.

